
SAMÞYKKT 

fyrir Fiskræktar- og veiðifélag Laxár í Suður-Þingeyjarsýslu. 

1. gr. 

Félagið heitir Fiskræktar- og veiðifélag Laxár. Heimili þess og varnarþing er á 

Hólmavaði í Aðaldal. 

2. gr. 

Markmið félagsins er að auka laxgengd í vötn fiskihverfisins og arð af laxveiði 

með því: 
1. að vinna að fiskrækt; 

2. að reka laxveiði fyrir alla félagsmenn sameiginlega á einum stað eða fleirum, 

ef henta þykir; 
3. að afnema veiðiaðferðir, sem hættulegar eru fiskstofninum, og að eyða veiði- 

vargi. 

3. gr. 

Félagið hefur umráð yfir öllum veiðirétti í þessum vötnum: Laxá að Brúar- 

fossum, Daufhyl, Reykjakvísl að fossum í Þverárgljúfrum, Eyvindarlæk, Vestmanns- 

vatni, Reykjadalsá og Myrará. 

Félagsmenn eru allir ábúendur og eigendur þessara jarða: Laxamýrar, Skarða 

og Einarsstaða, Skóga og Dýjakots, Heiðarbótar, Þverár og Holtakots í Reykjahreppi; 

Núpa, Knútsstaða, Árbótar, Tjarnar, Jarlsstaða, Ness, Austurhaga, Haga, Hólmavaðs, 

Ytrafjalls, Syðrafjalls, Mýlaugsstaða, Lindahlíðar, Sýrness, Fagraness, Fagranesskots, 

Hellulands, Grímshúsa, Norðurhlíðar, Múla, Kraunastaða, Aðalbóls, Grenjaðarstaðar, 

Staðarhóls, Brúa, Presthvamms, Klambra, Hrauns, Miðhvamms og Yztahvamms í 

Aðaldælahreppi; Hólkots, Höskuldsstaða, Helgastaða, Hamra, Glaumbæjar, Vallakots, 

Einarsstaða, Jaðars, Breiðumyýrar, Halldórsstaða, Akra, Öndólfsstaða, Stórulauga, 

Laugavalla, Laugaskóla, Litlulauga, Hóla, Laugabóls, Daðastaða, Lyngbrekku, Hjalla, 

Narfastaða, Hallbjarnarstaða, Brúnar, Víða, Máskots, Stafns (3 býli) og Laugasels í 

Reykdælahreppi. 

4. gr. 

Óheimilt er öllum öðrum en félaginu að veiða lax í vötnum þeim, sem talin eru 

í 3. gr., nema með sérstöku og skriflegu leyfi félagsstjórnar eða framkvæmdarstjóra. 

Skal þar tekið fram um veiðitíma, veiðitæki, og með hvaða kjörum leyfið er veitt. 

Heimil er félagsmönnum silungsveiði, en skylt er þeim að hlíta reglum, er félagið 

setur um þá veiði. 

ð. gr. 

Heimilt er félagsstjórn að leigja ár á félagssvæðinu, eða hluta af þeim, einstök- 

um mönnum eða félögum til stangarveiði, ef sýnilegt þykir, að það sé hagur fyrir 

félagið. Þó má það leyfi eigi vera til lengri tíma en eins árs í senn, nema lögmætur 

félagsfundur samþykki, og tekið hafi verið fram í fundarboði, að slíkt veiðileyfi yrði 

til umræðu. 

6. gr. 

Nú hefur félagið samveiði. Er þá stjórninni heimilt að ráða mann til að standa 

fyrir veiðinni og er hann framkvæmdarstjóri félagsins. Hefur hann aðgang að veiði- 

vötnum þess, þar sem samþykkt hefur verið að stunda félagsveiði, hvenær sem er, á 

meðan veiðitími stendur yfir. Heimil er honum öll nauðsynleg aðstaða við veiðina, 

en skylt er að félagið greiði landeiganda skaðabætur fyrir spjöll, er verða kunna á 

arðbærum eignum, eftir samkomulagi, eða mati, ef ekki næst samkomulag. 

Framkvæmdarstjóri annast um framkvæmd félagsveiðinnar, sér um verkun og 
sölu aflans og færir alla reikninga þar að lútandi. Hann hefur umsjón með því, að 
samþykktir félagsins séu haldnar og gerir leigusamninga, allt í samráði við félags- 
stjórn. 

7. gr. 
Félagið vinnur að aukinni laxgengd í vötn fiskihverfisins með því, að afnema 

skaðlegar veiðiaðferðir, með því að stuðla að eyðingu fiskianda og annars veiðivargs, 
með friðun einstakra veiðivatna eða hluta af þeim, ef ástæða þykir til, með klaki eða 
öðrum þeim aðgerðum, er hentastar þykja og framkvæmanlegar eru. Auk þess vill 
félagið stuðla að opnun nýrra gönguleiða fyrir lax innan vatnahverfis Laxár. 

8. gr. 
Stjórn félagsins skipa 5 menn, formaður og 4 meðstjórnendur og 3 til vara. Skulu 

stjórnarmenn kosnir á aðalfundi til þriggja ára í senn. Skal einn þeirra að minnsta 
kosti vera búsettur í Reykjahreppi, einn í Aðaldælahreppi og einn í Reykdælahreppi 
og jafnmargir varamenn úr sömu hreppum. Ganga menn úr stjórninni til skiptis, 
þannis: Formaður gengur úr eftir eitt ár, tveir meðstjórnendur ganga úr eftir tvö ár 
með hlutkesti. Síðan helzt sama röð. Enginn atkvæðisbær félagsmaður getur skorazt 
undan kosningu í stjórn, nema lögmæt forföll séu, eða hann hafi verið þrjú ár í stjórn. 

9. gr. 
Stjórnin hefur á hendi umsjón með öllum framkvæmdum félagsins. Hún ræður 

framkvæmdarstjóra, sbr. 6. gr., og gerir við hann samning um kaup og önnur kjör, 
enda samþykki lögmætur félagsfundur þann samning. Formaður er fulltrúi félagsins 
út á við og hefur yfirumsjón með störfum þess og fjárreiðum öllum. Stjórnin skiptir 
sjálf með sér verkum. Afl atkvæða ræður úrslitum mála á stjórnarfundum. 

10. gr. 
Aðalfund heldur félagið í janúarmánuði ár hvert. 
Aðalfundur er lögmætur, ef hann er boðaður skriflega og sé fundarefnis getið 

í fundarboði, má eigi boða hann með minni fyrirvara en þremur dögum. Nú mætir 
minna en % félagsmanna á fundi, er fundur þá að vísu ályktunarfær, en boða má 

aftur til fundar samkvæmt 11. gr. og getur sá fundur upphafið samþykktir hins fyrra, 

enda sé hann haldinn innan eins mánaðar og eigi minna en helmingur félagsmanna 
mættur 

Á aðalfundi skýrir stjórnin frá störfum félagsins á liðnu ári og leggur fram 
áætlun og tillögur um starfsemi þess næsta ár. Þar leggur hún og fram reikninga 

félagsins endurskoðaða og úrskurðar fundurinn um þá. 
Aðalfundur kýs stjórn og tvo endurskoðendur og tvo til vara. Hann kveður á um 

laun stjórnar og annarra starfsmanna félagsins. 

Afl atkvæða ræður úrslitum mála á fundum, nema um breytingar á samþykktum 
sé að ræða eða félagsslit. 

11. gr. 

Aðra félagsfundi heldur stjórnin þegar henni þykir ástæða til, eða ef % félags- 
manna æskir þess og tilgreinir fundarefni. 

12. gr 
Reikningsár félagsins er almanaksárið. 

13. gr. 
Arður af samveiði og af leigu skiptist milli félagsmanna eftir arðskrá, er lög- 

mætur félagsfundur samþykkir, % félagsmanna hafa undirritað og ráðherra staðfest.

Gildir hún til fimm ára í senn. Þó er þeim, sem vanhaldinn telur sig um skiptingu 201 
arðs, heimilt að krefjast mats samkvæmt 64. gr., sbr. 83. gr. laga um lax- og silungs- 13. des. 
veiði. Náist ekki samkomulag um nýja arðskrá að liðnum fimm árum, gildir gamla 
arðskráin áfram, þar til ný arðskrá er samþykkt. Félagsmenn greiða gjöld til félags- 
ins í sama hlutfalli og þeir taka arð. 

14. gr. 

Stjórnin heldur fund með sér í desembermánuði í síðasta lagi og úthlutar arði 
til félagsmanna samkv. 13. gr., að svo miklu leyti sem fært þykir, en fullnaðarupp- 
gerð fer fram þegar reikningar félagsins eru fullgerðir. 

15. gr. 
Samþykktum þessum verður ekki breytt nema á aðalfundi og þarf % atkvæða 

með breytingunni. 
Félaginu má slíta ef tillaga um það er samþykkt með % atkvæða á tveimur 

fundum í röð. 

16. gr. 
Brot gegn samþykktum þessum varða sektum til sýslusjóðs allt að 1000 krónum 

og öðrum viðurlögum samkvæmt XIV. kafla laga nr. 61 23. júní 1932. 

Samþykkt þessi er sett samkvæmt lögum nr. 61 23. júní 1932, um lax- og silungs- 
veiði, til þess að öðlast gildi þegar í stað og birtist til eftirbreytni öllum þeim, sem 
hlut eiga að máli. 

Atvinnu- og samgöngumálaráðuneytið, 18. desember 1940. 

Hermann Jónasson. 

Vigfús Einarsson. 

REIKNINGUR 202 

yfir tekjur og gjöld Ekknasjóðs Vestmannaeyja árið 1939. 

Tekjur 
1. Eign frá f. ári ..............0. 02... kr. 26668.43 
2. Útdregin 3 skuldabréf hafnarsjóðs Vestmannaeyja .............. — 300.00 
3. Styrkur úr ríkissjóði Íslands ................0..000.. 000... — 800.00 
4. Styrkur úr bæjarsjóði Vestmannaeyja ............00000 0. 0000... — 800.00 
5. Afborgun af skuldabréfi Guðl. Br. Jónssonar .........00.000000... — 300.00 
6. Vextir: 

a. Af skuldabréfi Guðl. Br. Jónssonar ............ kr.  108.00 
b. — kreppulánasjóðsbréfum .................... —— 176.00 

c. — veðdeildarbréfum ............200.0.... 0... —- 610.00 
d. — ríkisskuldabréfum ..............0.0.0000... — 220.00 
e. — hafnarsjóðsbréfum ..........0.000 0000... — 126.00 
f. — skuldabréfum bæjarsjóðs Vestmannaeyja .... — 40.00 
g. — innstæða á innlánsbók nr.1903 við Útvegsbanka 

Íslands h/f, Vestmannaeyjum .....0...0..0.000. — 182.96 
—.— — 1412.96 

7. Ágóði af keyptum veðdeildarbréfum (3500 kr. brj.) .............. — 300.00 

Kr. 30581.39


